
VENDIM  

 

Data e miratimit: 13 prill 2011  

 

 

Lënda nr. 14/10 

  

Predrag MIRIĆ 

  

Kundër  

  

UNMIK-ut   

  

Paneli Këshillëdhënës për të Drejtat e Njeriut, i mbledhur më ... prill 2011, 

Me anëtarët vijues të pranishëm: 

 

Z. Marek NOWICKI, Kryetar 

Z. Paul LEMMENS 

Znj. Christine CHINKIN 

 

Të ndihmuar nga  

Znj. Anila PREMTI, ushtruese detyre e zyrtares ekzekutive  

 

 

Pas shqyrtimit të ankesës së sipërpërmendur, të paraqitur në pajtim me nenin 1.2 të 

Rregullores së UNMIK-ut nr. 2006/12 të datës 23 mars 2006 për themelimin e Panelit 

Këshillëdhënës për të Drejtat e Njeriut, 

 

Pas diskutimeve të zhvilluara, duke përfshirë edhe ato përmes mjeteve elektronike, në pajtim 

me Rregullën 13 § 2 të Rregullores së vet të punës, vendosi si në vijim: 

 

 

I. PROCEDURA PRANË  PANELIT 

 

1. Ankesa u paraqit më 14 mars 2010 dhe u regjistrua më 15 mars 2010.  

 

 

II. FAKTET  

 

2. Ankuesi është banor i Kosovës i cili aktualisht jeton në Serbi. Ai pohon se është sulmuar 

nga persona të panjohur më 18 korrik 1999, nga ku edhe pësoi lëndime të rënda fizike. Ai 

ishte marrë nga vendi i krimit dhe ishte dërguar në spitalin e Prishtinës ku ai luftoi tri ditë 

për jetën e tij.  

3. Ankuesi kërkon ndihmën e Panelit për të marrë një raport nga Policia e UNMIK-ut nga 

vendi i krimit, si dhe raportin nga spitali i Prishtinës për pranimin dhe trajtimin mjekësor 

që ai ka marrë gjatë atyre tri ditëve. Këto do t’i ndihmonin atij të kompletojë 

dokumentacionin e nevojshëm që ai të kërkojë pension invalidor. 

 

 

III. ANKESA  

 

4. Ankuesi kërkon ndihmën e Panelit për marrjen e disa dokumenteve nga UNMIK-u. Ai 

nuk pretendon se ka pasur ndonjë shkelje të të drejtave të njeriut.  

 

 

IV. LIGJI 

 

5. Para se të shqyrtohet bazueshmëria e rastit, Paneli duhet të vendosë nëse do ta pranojë 

rastin, duke marrë parasysh kriteret për pranim të paraqitura në nenet 1, 2 dhe 3 të 

Rregullores së UNMIK-ut nr. 2006/12 për themelimin e Panelit Këshillëdhënës për të 

Drejtat e Njeriut. 

 

6. Sipas nenit 1.2 të Rregullores së UNMIK-ut nr. 2006/12, Paneli shqyrton ankesat nga 

cilido person apo grup individësh të cilët pohojnë se janë viktimë e shkeljes së të drejtave 

të kryera nga UNMIK-u, ashtu siç është paraqitur në njërin apo në më shumë nga 

instrumentet e shënuara në atë nen. 

 

7. Ankuesi nuk ka pohuar ndonjë shkelje të mundshme të të drejtave të njeriut që i është bërë 

atij si pasojë e veprimeve apo mosveprimeve të UNMIK-ut. 

 

8. Në këto rrethana, Paneli konsideron se ankesa është jashtë kompetencës materiale të 

Panelit (ratione materiae), dhe prandaj duhet të shpallet e papranueshme.  

 

 

PER KËTO ARSYE, 

 

Paneli unanimisht, 

  

 

E SHPALL ANKESËN TË PAPRANUESHME.  

 

 

 

 

Anila PREMTI                          Marek NOWICKI 

Ushtruese detyre e zyrtares ekzekutive     Kryetar  

 


